Beqir META

SHQIPTARET E NDARE NE LUFTEN E PARE BOTERORE -
RITAKIM NE DHIMBJE

Abstrakt:

Lufta e Paré Botérore erdhi rreth njé vit pasi Konferenca e
Ambasadoréve né Londér i ndau trojet shqiptare sipas interesave té
Fugive té Médha dhe té fginjéve ballkaniké. Ajo ndérpreu né ményré
dramatike procesin e sapofilluar té sendértimit té shtetit kombétar
shqiptar, i cili do té ishte parakushti themelor dhe shtylla kryesore pér
ndértimin e institucioneve kombétare té té gjitha llojeve, si bazat
themelore té konsolidimit dhe progresit té& kombit shqiptar e, né kété
kontekst, edhe té identitetit politik e shpirtéror kombétar, si njé nga
shtyllat e kétij progresi.

Fjalét kyc: Shqipéria, Lufta e Paré Botérore, Konferenca e
Ambasadoréve né Londér, shqiptarét.

Pas fillimit té Luftés sé Madhe né verén e vitit 1914 dhe gjaté
vitit 1915 Shqipéria ishte né njé anarki té ploté dhe identiteti shqiptar
ndodhej né njé krizé té réndé déshpéruese.! Dinamika e Luftés sé Paré
Botérore ishte mjaft e lévizshme dhe né trojet shqiptare u krijuan zona
té ndryshme pushtimi, me territor e kohézgjatje té ndryshme.

1 DDI, Serie V, Vol. |, dok. Nr. 3459/355. Telegram i Té ngarkuarit me puné né
Durrés pér Ministrin e Punéve té Jashtme, San Giuliano, Durrés, 7 shtator 1914. Ky
telegram pérshkruan situatén e nderé dhe té réndé pas largimit té Princ Vidit nga
rebelét.

Popullsia shgiptare mund té komunikonte lirisht vetém brenda kétyre
zonave. Pra, pérve¢ mjerimeve té tjera gé solli lufta, ndarja e
territoreve shqiptare u thellua edhe mé tej.

Né tetor 1914 grekét pushtuan Shqipériné e Jugut. Mé 25
dhjetor 1914 Italia pushtoi Vlorén. Mé 2 gershor 1915 forcat serbe
marshuan né Shqipéri dhe arritén deri né Shkumbin. Mé 8 gershor
Mali i Zi nisi sulmet ndaj Shqipérisé dhe mé 27 gershor pushtoi
Shkodrén. Pushtimi malazez zgjati deri né janar 1916, kur forcat
malazeze u shpartalluan nga ushtria austro-hungareze. Serbét duke
shfrytézuar E. Toptanin, i cili ishte vetéshpallur kryetar i geverisé sé
pérkohshme shqiptare té krijuar né Durrés mé 2 tetor 1914,
nénshkruan me té njé marréveshje mé 28 gershor 1915, ku realizohej
“Unioni real me Serbing”.? Ky pushtim de facto ribashkonte nén
sundimin serb e malazez pjesé té territorit shgiptar té ndara nga
Konferenca e Londrés.

Kjo situaté vijoi deri né janar 1916, kur forcat austro-
hungareze hyné né Shqipéri dhe u vendosén deri né krahun e djathté té
lumit Vjosé, ku pér afro 3 vjet do té stabilizohej vija e frontit me
ushtriné italiane. Ushtria austro-hungareze arriti deri né jug té Beratit,
depértoi deri né Pogradec, ku u vendos pér disa muaj vija e
demarkacionit me trupat greke konstandiniste, dashamirése ndaj
Fugive té Bllokut, por gé mbanin géndrim asnjanés. Kjo situaté do té
ndryshonte né tetorin e vitit 1916, kur vendin e forcave greke né
Shqipériné e Jugut e zuné ato franceze dhe italiane. Zona austro-
hungareze e pushtimit shtrinej edhe né Gjakové, Pejé, Gjurakovc,
Borané, Strellé, Istog, Mitrovicé, Vugitérné, Plavé etj. Zona bullgare
shtrihej né Kacanik, Gjilan, Ferizaj, Prizren, Rahovec, Prishtiné. Zona
e pushtimit francez ishte né Korgé, Bilisht, Kolonjé, Goré e Opar.
Kurse italianét zgjeruan zonén e pushtimit né jug té Vlorés, duke

2 Shukri Rrahimi, “Marréveshjet e qeverisé serbe me Esat pashé Toptanin gjaté
viteve 1914-1915”, né Gjurmime Albanologjike, Seria e Shkencave Historike, nr. 6,
Prishtiné 1976, 137-140.

marré krahinén e Gjirokastrés dhe arritén deri né Erseké, ku u takuan
me ato franceze.

Midis kétij copétimi té thellé té territoreve shqiptare spikaste
njé territor goxha i gjeré, qé pérbénte zonén austro-hungareze té
pushtimit, ku shqiptarét u ritakuan né situatén dramatike té luftés. Pra,
nga fillimi i vitit 1916 e deri afér pérfundimit té Luftés sé Paré
Botérore, né vjeshtén e vitit 1918, shumica e territoreve shgiptare
mbetén nén kontrollin e forcave austro-hungareze. Realisht ky ishte
njé ribashkim i tyre né rrethanat e rénda té luftés. Masat gé morén
austro-hungarezét ndaj popullsisé shqiptare né kushtet e luftés ishin té
rénda dhe shkaktuan pakénaqési e zhgénjim si te popullsia e thjeshtg,
ashtu edhe te garqet atdhetare. Rekrutimi i detyrueshém i té rinjve né
radhét e ushtrisé; rekuizimi me forcé i gjésé sé gjallé dhe i prodhimeve
bujgésore pér ushgimin e ushtrisé sé madhe; mobilizimi i detyruar i
popullsisé pér ndértimin e objekteve ushtarake etj., ishin té
dhimbshme dhe plagé té reja gé i shkaktoheshin popullsisé shqiptare.®
Kéto vuajtje té reja vinin pas dhimbjeve, humbjeve e mjerimeve, qé
shqiptarét kishin pésuar me fillimin e Luftés Ballkanike. Shqiptarét né
té dyja anét e kufirit té vendosur né Londér, takoheshin pas njé
periudhe rreth dyvjecare, ku kishin ndodhur ngjarje té médha, shumica
e sé cilave kishin gené tepér té hidhura e té dhimbshme.

Shqiptarét nén sundimin serb e malazez ishin shtypur me
forcén e arméve dhe, né ményré té pérgjakshme, 1 ishin nénshtruar
dhunés sé egér shtetérore, asimilimit dhe spastrimit etnik, grabitjeve té
paméshirshme etj. Shqiptarét né Shqipériné politike, té krijuar me
vendimet e Konferencés sé Londrés, pérve¢ ngazéllimit pér krijimin e
njé shteti shqiptar, ndonése gjysmak, Kishin pérjetuar copétimin
kombétar, agresionin serb e grek kundér shtetit té ri, trazira e pércarje
té brendshme gjithfaréshe, té nxitura kryesisht nga fqinjét ballkaniké,
anarkiné shtetérore, e cila kulmoi me pérmbysjen e geverisé sé Vidit
dhe shpérbérjen e shtetit kombétar nga kryengritja né Shqipériné e

3 Muin Cami, Shqipéria né marrédhéniet ndérkombétare (1914-1918), Akademia e
Shkencave e Shqipérisé, Instituti i Historisé, Tirané 1987, 264-265.

Mesme dhe Lévizja VVorio-Epirote né Jug etj. Pra ishte njé ritakim pas
shumé dhimbjesh e peripecish. Ngjarjet e zhvilluara né té gjitha trevat
kombétare kishin krijuar njé depresion té madh te nacionalizmi
shqiptar, i cili ishte pérballur me shtypjen dhe dhunén e egér serbe,
greke e malazeze dhe me déshtimin e hidhur té shtetit kombétar.*

Kjo ishte arsyeja kryesore qé austro-hungarezét u pritén né té
gjitha territoret shqiptare si clirimtaré.® Né kéto rrethana, ata patén
mundési té maksimalizonin kapitalin politik gé kishin investuar né
pérkrahje té ¢éshtjes shqiptare, vecanérisht né Konferencén e Londrés.
Madje, pati raste kur forca té shumta shqiptare u priné forcave té
Bllokut Qendror, si¢ ishte rasti i bashképunimit me austro-hungarezét
kundér serbéve e malazezéve. Kjo dukuri e pati zanafillén né Kosové
dhe u shtri deri né pjesén veriore dhe gendrore té Shqipérisé, ku ishin
vendosur forcat e Perandorisé Dualiste. Né krye té kétyre forcave
shqiptare u vuné B. Curri, A. Zogu etj. Kreré té njohur politiké, si
Luigj Gurakugi, Aqif pashé Elbasani, Hasan Prishtina etj., u drejtuan
thirrje shqiptaréve q€ t’i prisnin austro-hungarezét si “rojtés e
clirimtaré”, pasi kéta kishin mbrojtur n€ ¢do rast genien dhe té drejtat
e kombésisé soné. Madje, Hasan Prishtina dhe véllezérit Nexhip e
Ferhat Draga nxitén né Kosoveé rekrutimin e shqiptaréve né reparte gé
do té shérbenin prané trupave austro-hungareze ose osmane.®

Faza e luftés qé pérfshin vitet 1916-1918 mund té portretizohet
si rigjallérimi kombétar i ndérgjegjes politike dhe i nacionalizmit
shqiptar. Lufta dhe ndarja e Shqipérisé né disa zona pushtimi e
detyruan nacionalizmin shqiptar té vepronte né rajone té vecanta té
izoluara midis tyre nga ushtrité pushtuese dhe té gjendej nén presionin
e drejtpérdrejté té fuqgive té huaja. E marré né térési, Lufta e Paré
Botérore démtoi seriozisht procesin e ndértimit té shtetit kombétar, si

4 Sali Nivica, “Mbi notén e Cetinjés”, né Populli, Shkodér, 22 gershor 1915, 2. Ai
shkruante: “Njé popull, pa krye, pa rregull ¢ pa organizim, pa top ¢ mitraloz, pa
mbrojtje ¢ mbéshtetje, i ngatérruem me propaganda gjithfarésh, s’mund t’i
géndronte njé ushtrie té rregullt.”

5 Historia e shqgiptaréve gjaté shekullit XX, Tirané 2017, 374.

6 Po aty.

dhe konsolidimin e progresin e kombformimit né Shqipéri. Por brenda
késaj fatkegésie té pérgjithshme kishte edhe disa zhvillime specifike,
té cilat ndikuan né drejtime té ndryshme né avancimin e pjekurisé
kombétare. Duhet theksuar qysh né fillim se, pérmes dhimbjeve dhe
fatkeqgésive té paraluftés dhe té luftés, nacionalistét shqiptaré do té
fitonin njé pérvojé té re politike dhe njé shkallé mé té larté té
ndérgjegjes kombétare.

Risité pozitive gé shprehnin afirmimin e identitetit kombétar,
organizimin dhe pérpjekjet e kombit shqgiptar pér liri, ishin mé
evidente né zonén e pushtimit austro-hungarez. Pavarésisht se né
nivelet e ndryshme té institucioneve té Perandorisé Austro-Hungareze
kishte projekte e paragjykime té ndryshme lidhur me ringritjen e
shtetit shqiptar, 7 duhet theksuar se autoritetet austro-hungareze
mbajtén njé géndrim relativisht mé pozitiv ndaj vijueshmérisé sé
procesit té afirmimit dhe konsolidimit té¢ kombit shqiptar.

Qeveria austro-hungareze vendosi gé né viset shgiptare té
pushtuara té krijohej njé administraté civile me népunés shqiptaré, e
cila, sipas fjaléve té gjeneral-majorit austro-hungarez, V. Bobegic, do
té kujdesej qé populli shqiptar “té€ edukohej pér autonominé hap pas
hapi nga administrata ushtarake dhe mé voné, sapo té ishin krijuar
premisat, do té ndértohej shteti i pavarur shqiptar, nén protektoratin
efektiv t& Austro-Hungarisé”.® Politika austro-hungareze ndihmoi pér
té dobésuar mé tej barrierat kulturore midis shqgiptaréve. Administrata
shqiptare e krijuar ishte e rregullt, me profil kombétar, efikase dhe e
mbéshtetur né modelin europian peréndimor. ® Autoritetet austro-

" Haus und Hof Staats Archiv, Wien, Politisches Archiv, Albanien (mé tej:
HHSt.A.PA.A)) né: Arkivi i Institutit t& Historisé (mé tej: AIH), Vj. 27-5-513. Raport
i konsullit austro-hungarez, Kviatkovski né Samsun té Turgisé, drejtuar Ministrisé sé
Punéve té Jashtme (MPJ), Samsun, 24 maj 1917; Po aty, Vj. 26-8-372. Shkresé tepér
konfidenciale e MPJ-sé drejtuar konsullit t&¢ Pérgjithshém, Kral, né Shkodér, Vjené,
8 maj 1926. Né kéto dy dokumente dhe né té tjera rezulton se kishte divergjenca
midis drejtuesve té ushtrisé qé ishin kundér ringritjes sé njé shteti shqiptar pas luftés,
dhe MPJ-s&, gé mendonte se duhej béré e kundérta.

8 HHSt.A.PA.A. né AlH ,Vj. 26-12-1220. Relacion i gjeneral-majorit V. Bobegic mbi
pozitén e ardhshme té Shqipérisé, Shkodér, 28 dhjetor 1916

% Franz Steiner, Numérimi i paré i popullsisé né Shqipéri, Shtypshkronja

hungareze lejuan pérdorimin e flamurit kombétar, nxitén shtypin
shqiptar;1° korrespondenca zyrtare pérvec gjuhés gjermane u realizua
edhe né gjuhén shqipe, duke e ngritur mé lart standardizimin dhe
nivelin e formulimit té saj.

Njé hap tjetér serioz u bé me shképutjen e dokumentacionit té
administratés fiskale nga gjuha turke. Konsulli i Pérgjithshém, Kral,
kérkonte me kémbéngulje “shqiptarizimin absolut t€ shérbimit té
administratés né Shqipéri”.1* Njé hap i madh pérpara ishte formimi i
“Komisisé Letrare”, e cila dha njé kontribut me réndé€si pér zhvillimin
e gjuhés shqipe dhe pér unifikimin e dy dialekteve, duke shkuar drejt
Krijimit té njé standardi té pérbashkeét té saj. U shtuan shkollat shqipe,
ku kétu vlen té theksohet ngritja e shumé shkollave fillore shqgiptare né
viset shqiptare né Kosové dhe né Mal té Zi, cka pérbénte njé risi dhe
arritje madhore identitare dhe politike. U ngrit cilésia e mésimdhénies,
e pajisjeve dhe u rrit frekuentimi i tyre. Kéto shkolla u shndérruan né
vatra té rritjes sé ndérgjegjes dhe formimit té inteligjencés sé re
kombétare.

Tekstet shkollore u pérmirésuan ndjeshém dhe u mbéshtetén
né dialektin e Elbasanit, i cili ishte njé dialekt gendror dhe unifikues.
Autoritetet austro-hungareze mbéshtetén kultivimin e njé nacionalizmi
pérbashkues dhe unifikues, gé evokonte origjinén e vjetér té popullit
shqiptar, q€ si¢ shkruante Gjergj Fishta: “t€ ngjallnin shpirtin e
Skénderbeut ndér zemra t’gjith shqyptarvet”. 1? Madje né viset
shqiptare, gé kishin gené té aneksuara nga Serbia e Mali i Zi, filloi
edhe njé proces desllavizimi. Pérvec té tjerash, ky proces u shfag me

Frangeskane, 1922, 4.

10 HHSt.A.PA.A. né AlH, Vj. 26-30-2031, Shkresé e MPJ-sé drejtuar A. Rappaport,
Vjené, 19 janar 1916.

1 HHSt.A.PAA. né AIH , Vj. 27-5-552, Raport i Kralit pér MPJ-né, Shkodér, 30
shtator 1917.

12 “Mas 450 vjetsh”, Posta e Shqypénies, nr. 12, Shkodér, 17 janar 1917, 1.

3

masat pér heqjen e prapashtesés “vi¢” nga mbiemrat e familjeve
shqiptare, duke i kthyer ato né formén e méparshme origjinale.™

Né kété zoné, nacionalistét shqiptaré patén njé terren mé té
pérshtatshém pér té zhvilluar aktivitetin e tyre. Késhtu, pikérisht né
Shkodér, né pranveré té vitit 1915, u formua organizata “Komiteti i
Fshehtd” i Kosovés, 1* e cila ishte organizata mé e fugishme
nacionaliste e krijuar deri né kété kohé brenda né Shqipéri. Né fillim
té vitit 1916, né zonén e Matit, u forcua njé gendér e vjetér e
nacionalizmit shqgiptar. A. Zogu, njé nacionalist mendjemprehté i
brezit té ri, u shfaq si njé figuré udhéhegése kombétare me njé peshé
té konsiderueshme dhe aktive né skenén politike shgiptare.

Bashképunimi i tij me Aqif pashé Elbasanin né té vérteté krijoi
njé zoné té gjeré ku nacionalizmi shqiptar ishte i fugishém. U tentua
gé kjo zoné, e cila shtrihej midis Matit e Shkumbinit, t€ shndérrohej
né njé bastion pér ringritjen e shtetit shqiptar, pér unifikimin dhe
fugizimin e lévizjes kombétare.’® Ahmet Zogu u pérpoq pér thirrjen e
njé kongresi kombétar né Elbasan né vitin 1916, ku do té merrnin
pjesé pérfagésues nga té gjitha krahinat e vendit, pérshiré kétu edhe
trevat jashté kufijve politiké té vitit 1913. Por nisma e marré nga
nacionalistét shqiptaré u pengua me forcé nga autoritetet austro-
hungareze.l” Nén austro-hungarezét nacionalizmi shqiptar kishte njé

13 HHSt.A.PA.A. né AlH, Vj. 27-4-467. Relacion i Feldmarshall-Leitnant Veber,
drejtues i Guvernés sé Pérgjithshme té Ushtrisé austro-hungareze né Malin e Zi,
drejtuar Kryekomandés sé Ushtrisg, Cetinég, 15 korrik 1917.

14 Arkivi Qendror Shtetéror i Republikés sé Shqipérisé (mé tej: AQSH), Fondi (mé
tej: F.) 882, Viti (mé tej: V.) 1915, dosja (mé tej: D.) 9, fl. 707-708, “Komiteti i
Fsheht&”.

15 HHSt.A.PA.A. né AIH , Vj. 26-18-1850. Aneks pér raportin nga Shkodra, nr.
16/pol. i Stacion-komandés austro-hungareze né Elbasan, Shkodér, 23 mars 1916;
Lef Nosi, Dokumente historike 1912-1918, Akademia e Shkencave e Republikés sé
Shqipérisé, Instituti i Historisé, Tirané: 2007, 246.

16 |_ef Nosi, Dokumente historike..., ‘Programa e Kongresit”, 251; Shqipéria mé
1937 - Veprimi shtetnor gjat njizet e pesé vjetéve té paré té vetgeverimit, véll. I,
Tirané: shtypshkronja “Kristo Luarasi”, 1937, 12.

" HHSt.A.PA.A. né AlH, Vj. 26-6-631 - telegram shifér i kontit Turn drejtuar MPJ-

shans unik pér té béré njé hap té madh pérpara, njé kapércim historik.

Pérpara tij mbeteshin dy detyra madhore té parealizuara deri né kété

kohé:

1. unifikimi dhe bashkimi organizativ mbarékombétar rreth njé
gendre té vetme drejtuese té gjithé pranuar dhe;

2. shtrirja e tij né thellési e gjerési, pra né té gjitha shtresat e
popullsisé dhe né té gjitha trevat shqgiptare. Me kéto arritje ai do
mund té vepronte me efektivitet né mbrojtje té interesave
kombétaré gjaté dhe né fund té luftés. Po késhtu, autoritetet austro-
hungareze ndaluan edhe ardhjen e Vidit né Shqipéri'®, i cili mund
té béhej njé epigendér e riorganizimit té institucioneve kombétare
shqiptare qé gjaté luftés.

Ky qéndrim déshmonte limitet e politikés vjeneze ndaj
Shqipérisé, pér té cilén parashikonte pas luftés njé autonomi nén
protektoratin e saj, madje qarget ushtarake kishin prirjen gé ta
aneksonin Shqipériné. Késhtu nacionalizmit shqiptar edhe né kété rast
I mungoi mbéshtetja e jashtme e duhur pér unifikimin e tij, gjé gé do
té kishte pasoja né fund té luftés dne mé tej. Ky ishte njé hap i madh
prapa i politikés vjeneze kundrejt Shqipérisé. Ajo shkelte mbi
vendimin e Konferencés sé Ambasadoréve qé kishte njohur
Pavarésing, pér té cilén ajo kishte gené mbéshtetésja mé e vendosur.

Gjithashtu, pengimi i pérpjekjeve té nacionalistéve shqiptaré
pér rikrijimin institucioneve gjithékombétare dhe unifikimin e tij ishte

njé goditje gé i jepej kétij nacionalizmi. Késhtu u humb shansi mé i

miré pér unifikimin dhe organizmin institucional té tij gjaté Lufté sé

Paré Botérore. Por edhe nga piképamja e brendshme, pavarésisht

nismés sé Zogut, nacionalistét shqiptaré u déshmuan jo né lartésiné e

késaj detyre historike. Qarget e gjera nacionaliste nuk e béné té tyren

kété kauzé. Gjaté luftés mund té thuhet se ata ishin né njé gjendje té
pércaré, té corientuar e apatike, duke pritur e imagjinuar se si do té

sé, 17 mars 1916.
18 Marenglen Verli, Shgipéria né optikén e diplomacisé austro-hungareze (1877-
1918), Tirané, Klean 2014, 267-268.

pérfundonte ajo. Né zonén franceze té pushtimit, shpallja e Republikés
sé Korgés!® ishte tregues pér rilindjen e nacionalizmit shqiptar né njé
prej zonave ku ai kishte gené i fugishém edhe para luftés, por
njékohésisht, ku ai ishte sfiduar fugishém dhe kishte zhvilluar njé
betejé té ashpér me nacionalizmin grek. Mbi té gjitha, ky ishte njé
eksperiment i suksesshém, ku myslimanét dhe ortodoksét punuan
bashkérisht nén té njéjtén administraté,?® pa ndérlikimet e krijuara prej
rivaliteteve dhe intrigave té Fuqive té Médha, gé e kishin démtuar
réndé shtet-formimin gjaté regjimit té Vidit.

Prej kétej, dashamirésit e Shqipérisé dhe optimistét e huaj apo
vendas pané njé eksperiment té suksesshém té ndértimit té njé shteti
dhe kombi modern shqiptar, i bazuar né bashkéveprimin kombétar té
elementéve té ndryshém fetaré. Funksionimi normal dhe i suksesshém
i krahinés autonome, apo si¢ éshté quajtur, Republikés sé Korcés,
ishte jo vetém njé model, por edhe njé shpresé e madhe pér ringritjen e
kombit shqiptar dhe pér aftésiné e tij pér vetégeverisje e progres, pas
ngjarjeve dramatike té viteve 1914-1915, té cilat e kishin tronditur dhe
mjegulluar kété besim. Né zonén italiane ndodhi njé zhvillim i
stresuar i identitetit shqiptar. Italia ishte e fokusuar né aneksimin e
Vlorés dhe né sigurimin e protektoratit mbi shtetin e gjymtuar
shqiptar.

Mbéshtetja italiane pér nacionalizmin shqgiptar jo vetém qé
ishte e kufizuar dhe e kushtézuar, por vecanérisht ajo deformonte
karakterin dhe démtonte imazhin e tij té pastér dhe parimor kombétar.
Késhtu, ajo u krijoi nacionalistéve dhe perspektivés sé kombit shqiptar
mjaft kundérshti té€ rrezikshme té brendshme dhe sidomos
ndérkombétare.?! Fundi i luftés do té sillte sérish ripushtimin serb dhe

19 Historia e shqiptaréve gjaté shekullit XX, Tirané 2017, 381.

20 petro Harizi, Istori kronografike e garkut té Korgés gé né Luftén e Ballkanit gjer
mé sot, Boston Mass; 1919, 126; Gen. Descoins, Six mois d’histoire d’Albanie
(Novembre 1916-Mai 1917), Paris: Alfred Costes editeur, 1930, 25-26.

2L per kété pérfundim shérben trajtimi né botimin Historia e shgiptaréve gjaté
shekullit XX, Tirané 2017, 390-396 dhe 400; M. Cami, Shqipéria né marrédhéniet
ndérkombétare..., 288-301 etj.

rindarjen e shqiptaréve, ku né té dyja anét e kufirit do té mbretéronte
dhuna, shtypja, mizorité e mjerimet dhe kombi shqiptar ndodhej
pérballé njé copétimi té ri. Territoret e shtetit shqiptar mbetén té
pushtuara nga Italia, Franca, Serbia dhe fati i tij ishte né rrezikun mé
té madh. Pra, drama politike dhe njerézore pér shqiptarét vijonte té
ishte e madhe dhe e thellé.



